
Njoftim për Shtyp 
Kandidati Altin Goxhaj thirrje qytetarëve të Tiranës: 

“Mos dorëzoni fotokopjet e kartës së identitetit dhe dokumentave të pronësisë 
“operatorëve” të Ujësjellësit (UKT)! Është kërkesë krejtësisht e paligjshme! Janë 

patronazhistë që po mbledhin të dhënat tuaja!” 
 
Avokati Altin Goxhaj, Kandidat në Listën e Hapur të Koalicionit PD-ASHM si kreu i Partisë 
Aleanca Konservatore për Shqipërinë, sot si çdo ditë, paraqiti sot "Buletinin e Luftës" të 
AntiSoros War Room përballë Portës së Folesë së Qyqes Soros (Kryeministrisë) për të 
denoncuar letrat e paligjshme që i ka dërguar Ujësjellësi i Bashkisë Tiranë qytetarëve në zona 
të ndryshme të Tiranës ku u kërkohet në mënyrë të paligjshme të paraqesin kartat e 
identitetit, dokumentet e pronësisë përfshi Certifikatat dhe Kartelat e Pasurisë, Aktet e 
shitblerjes, dëshmitë e trashëgimisë etj, dhe u kërkohet tua dorëzojnë patronazhistëve 
("operatorët e mbledhjes së të dhënave") që ti kontaktojnë nëpërmjet disa numrave të 
whatsapp-it (nuk janë numra zyrtarë) që tu përcaktohet se sa taksa duhet të paguajnë. Kjo 
kërkesë është jo vetëm e paligjshme por edhe krim elektoral sepse kërkojnë të implikojnë 
qytetarët me dorëzim të të fotokopjeve të kartave të identitetit dhe të negociojnë taksat në 
rrugë informale me "operatorët e mbledhjes së të dhënave" që në fakt janë patronazhistët e 
Bashkisë Tiranë. 
Kujtojmë se Ujësjellësi nuk ka asnjë tagër ligjor për të mbledhur dhe kolektuar të dhënat 
sensitive të pronave të qytetarëve e aq më pak kartat e identitetit dhe baza ligjore e çituar në 
mënyrë manipuluese në krye të njoftimit nuk ka asnjë lidhje me pretendimin e dorëzimit të 
të dhënave sensitive nga ana e "operatorëve të mbledhjes së të dhënave" apo më saktë 
patronazhistëve.   
Nesër Av Altin Goxhaj do të denoncojë në KQZ, tek Komisioneri i Mbrojtjes së të Dhënave 
Personale, këtë veprimtari të paligjshme të pushtetit. Po ashtu pas sigurimit të provave penale 
do të bëhet edhe kallëzim penal. 
Siç shihet dokumenti i ardhur pranë qytetarëve të Tiranës nga Ujësjellësi bashkë me faturat e 
ujit, ka 2 numra whatsapp-i kontakti në kundërshtim me ligjin, pasi të vetmet të dhënave 
duhet të jenë ato zyrtare. 
Kemi të bëjmë me një përpjekje të dëshpëruar nga ana e pushtetit dhe vetë Kryeministrit i 
cili është edhe de facto kreu i Bashkisë Tiranë. 
Av Altin Goxhaj, kandidat në Listën e Hapur të Koalicionit PD-ASHM si kreu i partisë aleate 
Aleanca Konservatore për Shqipërinë, i bën thirrje qytetarëve të Tiranës për të refuzuar çdo 
dorëzim dokumentacioni personal si fotokopjen e kartës së identitetit dhe çdo të dhënë 
pronësie, dhe në çdo rast ndërhyrje nga ana e Ujësjellësit ti paraqesin një kërkesë ku të 
kërkohet çitimi konkret se në cilin nen dhe bazë ligjore përcaktohet e drejta e "operatorëve 
të mbledhjes së të dhënave" për të mbledhur këto të dhëna sensitive. 

